
[bookmark: _Hlk211527228][bookmark: _Hlk211529506] ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	 ՀՀ ֆինանսների նախարարություն
	03. 10.2025թ.

	1. 
	N 01/9/21753-2025

	[bookmark: _Hlk214270546]  	Ուսումնասիրելով Ձեր 16.09.2025թ. № 01/16.1/7854-2025 գրությամբ ներկայացված՝  «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է 1235 ծրագրի «31001. Միասնական թվային միջավայրի ձևավորում» միջոցառման ներքո կատարել ներքին հոդվածային վերաբաշխում՝ «ոչ նյութական հիմնական միջոցներ» տնտեսագիտական դասակարգման հոդվածից 122.9 մլն դրամ նվազեցնել և ուղղել «վարչական սարքավորումներ» տնտեսագիտական դասակարգման հոդվածին՝ որպես ԲՍԿ դիտարկելով ՀՀ ԲՏԱ նախարարությանը (այսուհետ՝ Նախարարություն), հայտնում ենք հետևյալը.
1. Նախագծին կից ներկայացվել է Տեղեկատվական համակարգերի կառավարման խորհրդի 28.03.2025թ. N ԽԱ/8-2025 նիստի արձանագրությունը (այսուհետ՝ Արձանագրություն), որի 4-րդ կետով քննարկվել է «Անվտանգ ՏՏ ենթակառուցվածքի և լիցենզիաների կառավարման համակարգի ներդրում» պիլոտային ծրագրի իրականացման հարցը, մասնավորապես նշված է, որ Հայաստանի տեղեկատվական համակարգերի գործակալությունը և ԲՏԱ նախարարությունը բանակցություններ են վարել Մայքրոսոֆթ ընկերության հետ, որի արդյունքում որոշվել է պիլոտային նախագծի իրականացումից հետո միայն Մայքրոսոֆթ ընկերության ամբողջական փաթեթը փուլ առ փուլ ներդնել ողջ պետական համակարգում։ Ըստ վերլուծության՝ ԲՏԱՆ-ի պիլոտային ծրագրի ծախսերը 237 օգտատիրոջ հաշվարկով կկազմի շուրջ 127 մլն դրամ։ Արձանագրության համաձայն որոշվել է «Հավանություն տալ գաղափարին՝ պայմանով, որ պիլոտային ծրագիրն իրականացվելու է ԲՏԱ նախարարությունում, ՊԵԿ-ում և Կադաստրի կոմիտեում»:  
Հիմնավորման համաձայն անվտանգ ՏՏ ենթակառուցվածքի և լիցենզիաների կառավարման համակարգի ներդրումն տեխնիկապես հնարավոր չէ իրականացնել, քանի որ համակարգիչների և այլ համակարգչային տեխնիկայի ներկա վիճակը և մաշվածությունը թույլ չեն տալիս գործարկել Windows 11 օպերացիոն համակարգը և չեն համապատասխանում կիբեռանվտանգության մինիմալ պահանջներին, ինչպես նաև Նախարարությունը չունի սարքավորումներ՝ ցանցի նվազագույն անվտանգություն ապահովելու համար։
Հաշվի առնելով, որ ներկայացված առաջարկը վերաբերում է բացառապես սարքավորումների ձեռքբերմանը (Նախարարության համակարգիչների թարմացմանն ու արդիականացմանը), իսկ Նախագծով և հիմնավորումներում անդրադարձ չկա Արձանագրությամբ ամրագրված Մայքրոսոֆթ ընկերության փաթեթի ներդրմանը, առաջարկում ենք հարցին անդրադառնալ Արձանագրությամբ ամրագրված մոտեցումների համատեքստում (այդ թվում՝ ՊԵԿ-ի և Կադաստրի կոմիտեի առումով): 
2. Վերաբաշխվող գումարով նախատեսվում է ձեռք բերել 250 սեղանի համակարգիչներ, 30 դյուրակիր համակարգիչներ, 2 տարբեր ցանցային բաժանարարներ՝ անվտանգ և անխափան կապ ապահովելու նպատակով:
Սակայն ՀՀ վարչապետի 18.06.2018թ. Պետական իշխանության մարմիններում հաստիքների առավելագույն թիվը սահմանելու մասին N 706-Ա որոշման 1.1 կետի համաձայն՝ ՀՀ ԲՏԱ նախարարության աշխատակիցների առավելագույն թիվը սահմանվել է 198 հաստիքային միավոր, որից ըստ Նախարարության կողմից ներկայացված 2026 թվականի բյուջետային հայտի, տեխնիկական սպասարկում իրականացնող անձանց թիվը՝ 6-ն է, իսկ թափուր հաստիքների թիվը՝ 76:
Ուստի առաջարկում ենք լրացուցիչ հիմնավորել, թե վերը նշված տվյալների պարագայում ինչ նպատակով է նախատեսվում ձեռք բերել 250 համակարգիչ (ներկայումս համալրված հաստիքային միավորներից 2 անգամ ավել) և պարզաբանել, թե ինչ հաշվարկների, հիմնավորումների և ընդունված որոշումներ հիման վրա է ձևավորվել այդ համակարգիչների և 30 դյուրակիր համակարգիչների պահանջը:
3. Նախագծի վերաբերյալ խմբագրական առումով առաջարկում ենք.
ա/ N4 հավելվածում վերանայել և հնարավորինս խմբավորել 1235 ծրագրի 31001 միջոցառման համար սահմանվող արդյունքային չափորոշիչները՝ ըստ ապրանքային խմբերի՝ հաշվի առնելով, որ Նախագծի N5 հավելվածի գնումների անվանացանկում արդեն իսկ առկա է ըստ տողերի բացվածքը: Բացի այդ գնման առարկաների մասով դիրքորոշում կարող ենք հայտնել վերջիններիս ձեռքբերման  նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվություն ներկայացնելու դեպքում,
բ/ N1 հավելվածը համապատասխանեցնել ՀՀ կառավարության 27.12.2024թ. N 2060-Ն որոշման N3 և N4 հավելվածներին՝ աղյուսակի 9-րդ տողից հետո ավելացնելով «այդ թվում» և «ՀՀ Բարձր տեխնոլոգիական արդյունաբերության նախարարություն» տողերը,
գ/ N3 հավելվածում 7-րդ տողից հետո ավելացնել «ԸՆԴԱՄԵՆԸ» և «այդ թվում» տողերը:



	














Ընդունվել է:
Հիմնավորումը խմբագրվել է: Բացի այդ, ՀՀ բարձր տեխնոլոգիական արդյունաբերության նախարարությունում հաջողությամբ պիլոտային ծրագիրը ներդնելուց հետո, հնարավոր կլինի գործընթացին մասնակից դարձնել նաև այլ գերատեսչությունների: 






















Ընդունվել է:
Հիմնավորումը խմբագրվել է, համակարգիչների թիվը վերանայվել է և կրճատվել: 


















Ընդունվել է:
Կատարվել են համապատասխան փոփոխություններ։



	ՀՀ ֆինանսների նախարարություն
	17. 11.2025թ.

	
	N 01/9/25594-2025

	Ուսումնասիրելով Ձեր 07.11.2025թ. № 01/14.1/9368-2025 գրությամբ ներկայացված՝  ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ, լրացումներ և «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին»» Հայաստանի Հանրապետության կառավարության որոշման նախագծի լրամշակված տարբերակը (այսուհետ՝ Նախագիծ), որով առաջարկվում է ՀՀ ԲՏԱ նախարարության (այսուհետ՝ Նախարարություն) 1235 ծրագրի «31001. Միասնական թվային միջավայրի ձևավորում» միջոցառումից 87.96 մլն դրամ վերաբաշխել և 74.0 մլն դրամ հատկացնել 1100 ծրագրի «31001. Բարձր տեխնոլոգիական արդյունաբերության նախարարության կարողությունների զարգացում և տեխնիկական հագեցվածության ապահովում» միջոցառմանը, իսկ 13.96 մլն դրամ՝ «32001. Այլ պետական մարմնի կարողությունների զարգացում, տեխնիկական հագեցվածության ապահովում» միջոցառմանը, հայտնում ենք հետևյալը.
	Հիմնավորման համաձայն անվտանգ ՏՏ ենթակառուցվածքի և լիցենզիաների կառավարման համակարգի ներդրումն տեխնիկապես հնարավոր չէ իրականացնել, քանի որ համակարգիչների և այլ համակարգչային տեխնիկայի ներկա վիճակը և մաշվածությունը թույլ չեն տալիս գործարկել Windows 11 օպերացիոն համակարգը և չեն համապատասխանում կիբեռանվտանգության մինիմալ պահանջներին, ինչպես նաև Նախարարությունը չունի սարքավորումներ՝ ցանցի նվազագույն անվտանգություն ապահովելու համար, ուստի վերաբաշխվող 87.96 մլն դրամ գումարով նախատեսվում է ձեռք բերել 210 սեղանի համակարգիչներ (որից Նախարարության համար՝ 170 հատ, Ռազմկոմիտեի համար՝ 40 հատ), 5 դյուրակիր համակարգիչներ, 2 տարբեր ցանցային բաժանարարներ՝ անվտանգ և անխափան կապ ապահովելու նպատակով:
	Նախագիծը քննարկվել է 03.11.2025թ. Ֆինանսատնտեսական նախարարական կոմիտեի նիստում և N ԿԱ/322-2025 արձանագրության 6-րդ կետի համաձայն որոշվել է տալ դրական դիրքորոշում՝ պայմանով, որ լրացուցիչ կքննարկվի ՀՀ ՖՆ-ի հետ ձեռք բերվող համակարգիչների քանակը և կկրճատվի՝ համապատասխանեցնելով համալրված հաստիքների թվին, իսկ եթե դյուրակիր համակարգիչները չփոխարինեն համակարգիչներին, ապա կնախատեսվի առավելագույնը 5 հատ: Սակայն Նախագծով նախատեսված համակարգիչների քանակը չի բխում արձանագրության պահանջից:
	Ուստի, հաշվի առնելով վերոգրյալը, թափուր հաստիքների և ըստ հիմնավորման ներգրավված փորձագետների մասին տվյալները, առաջարկում ենք  87,965.2 հազ. դրամի փոխարեն Նախագծով նախատեսել 74,005.2 հազ. դրամ, որից 1100 ծրագրի 31001 միջոցառման մասով 63,186.2 հազ. դրամ (139 համակարգիչի հաշվարկով՝ 170-ի փոխարեն) և 32001 միջոցառման մասով 10.8 մլն դրամ (31 համակարգիչի հաշվարկով՝ 40-ի փոխարեն): Հաշվարկներում չի ներառվել Ինժեներական քաղաքում Նախարարության աշխատակիցների աշխատանքի ապահովման մասով 7 համակարգիչները (որի համար առկա չէ իրավական հիմք), ընթացիկ տարում համալրվող Նախարարության 24 թափուր հաստիքների և Ռազմկոմիտեի 9 թափուր հաստիքների մասով համակարգիչները (առաջնորդվելով վերը նշված արձանագրության 6-րդ կետով):

	

















Ընդունվել է, կատարվել է համապատասխան փոփոխություն: Միաժամանակ անհրաժեշտ է նկատի ունենալ, որ առաջիկայում սպասվում են թափուր հաստիքների համալրումներ, որից հետո համալրված հաստիքների քանակով անհրաժեշտ համակարգիչներ ձեռք բերելու նպատակով ՀՀ բարձր տեխնոլոգիական արդյունաբերության նախարարության կողմից կրկին շրջանառության մեջ կդրվի իրավական ակտի նախագիծ: 








